
	క.	
కారణ మైనవిభావము, చే రస ముత్చన్న మైనఁ జెలఁగెడిదానం

బ్రారూఢకటాక్షాదిక, మారయ ననుభావ మయ్యె నది యె ట్లన్నన్.

	చ.	
అలసాలోలము లై యచంచలము లై యాకేకరాగ్రంబు లై

యలఘువ్రీడము లై యనిందితము లై యానందపూర్ణంబు లై

సులభాసూయము లై సుతీక్ష్ణరుచు లై సువ్యక్తరాగంబు లై

చెలువం బొందెడుచూపు లింతి నెఱసెన్ శ్రీనారసింహేంద్రుపైన్.

	క.	
పరగతసుఖదుఃఖాదుల, నరయఁగ భావించి యట్ల యలరుట సత్త్వ

స్ఫురణము తద్భవభావము, లరయఁగ సాత్త్వికము లయ్యె నవి యె ట్లన్నన్.

	ఉ.	
స్తంభ మచంచలత్వ మవశత్వ మగున్ బ్రళయంబు దృగ్జలో

జ్జృంభణ మశ్రు వౌఁ జెమట స్వేదము గద్గదవాక్యవైఖరీ

గుంభము నిస్వరత్వము తగుం బులకం బన రోమహర్షణా

రంభము కంప మౌ వడఁకు రామకుఁ బాండురుచుల్ వివర్ణతల్.

	క.	
తలఁపఁగ రసకార్యము లై, జలజాక్షులయందుఁ బొడము సాత్త్వికభావం

బుల కెనిమిదింటి కేర్పడ, నలరింతుం గడఁకతో నుదాహరణంబుల్.

స్తంభము —

	చ.	
కలికి నృసింహభూవరునిఁ గన్గొని నిశ్చలగాత్రవల్లి యై

యలరు విలాసచేష్ట లొలయం గలయంగ నటింపఁ జేయునా

వలపులసూత్రధారుఁ డనవద్యనృపాకృతిఁ జూచి తాను ని

శ్చలత వహింపఁగాఁ గదలఁ జాలనిజంత్రపుబొమ్మయో యనన్.

ప్రళయము —

	ఉ.	
ఇత్తఱి నీతలోదరి వహించె నచేతనవృత్తి శారదా

చిత్తముఁ జూరగొన్న నరసింహుడు నేఁడు నియోగపాండు వౌ

గుత్తపుగుబ్బలాఁడి పలుకుంజవరాలివలెం జెలంగఁగా

నిత్తరళాక్షిచిత్తము నహీనరసోన్నతిఁ జూఱవెట్టెనో.

	చ.	
మగువకు నంగజానలసమగ్రము లౌనులివేఁడియూరుపుం

బొగ లెగయ న్జనించుగతి ముత్తెపుఁజిప్పలఁ బోలు ఱెప్పల

న్నెగడునుదశ్రుపూరములు నేత్రసరోరుహనాళచాతురిం

డిగియె నృసింహ యింకఁ దరుణీమణిఁ గౌఁగిట నాదరింపుమీ.

స్వేదము —

	చ.	
పతికిఁ జెమర్చె మేను జలజాతరళాక్షి చతుస్సముద్రము

ద్రితవసుధాధురంధరుని శ్రీనరసింహుని భావవీథిలోఁ

		 ఈ పేజీలో చివరి మార్పు 6 జనవరి 2022న 09:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

